
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

I ritsi da sagardotarako sagarra biltzeko urte sasoia
eta, honekin batera, Jakoba Errekondok argitaratu-
tako artikulu batean edari honi eginiko deskribape-
na berreskuratu nahi izan dut: «Sagardo hitza gaur
egun ez da edari baten izen hutsa. Sagardoa aipa-
tzeak, joera zahar eta berriak dakar-

tza… Sagardoa ohitura zaharrak dira; txala-
partaren oihartzunen buelta. Sagardoa,
bertsozale guztiak ase eta freskatzen di-
tuen iturria izateaz gain, bertsoa da. Sagar-
doa azti, sorgin-pitargile eta modernoen
edaria da. Sagardoa, kaletarren inbidia eta
baserritarren gutizia ohoretsua da. Sagar-
doa magia da» (Jakoba Errekondo, 1990).

Euskaldun gehienon ezaugarria da; jana
eta edana ospakizun eta plazerekin lotzea
edo, alderantziz, ospakizunak jana eta eda-
narekin. Baina baserriko altxorrek, plaze-
rak ez ezik, bestelako ekarpenak ere egin
dituzte historian zehar. Horietako bat aski ezaguna da;
Euskal marinelen sekretua. 

Aurkikuntzen aroak (Amerikaren aurkikuntza) itsas
abentura berrietan murgildu zituen euskal arrantzaleak,
eta haien nabigazioak gero eta luzeagoak egin. Itsasoan
igarotako egunak ere areagotu egin ziren, eta horrekin
batera arazoak. Zailtasunetako bat itsas gizonen egarria
asetzea zen, kupeletan jasotzen zuten ur gozoa usteldu
egiten zelako. Behar existentzial hori asetzeko, marinelak

alkoholdun edariak eramaten hasi ziren euren bidaietan;
euskaldunen kasuan, sagardoa. Sagardoak, dituen ezau-
garriei esker, egarria asetzeaz gain, eskorbutoa ekiditen
laguntzen zien euskal nabigatzaileei. Eskorbutoa C bita-
minaren gabeziak eragindako gaixotasuna da, eta herio-

tza asko eragin zituen marinelen artean;
euskaldunak, ordea, sagardoarekin babes-
turik zeuden, eta hortik etorri zen, indar-
tsu eta gogorrak izatearen ospea. 

Gaur egungo testuinguruan, ordea, ja-
nak eta edanak bestelako esanahia du:
edozerk balio du poltsikoa gutxi astindu
eta, nolanahi, esperotako plazera asetzen
badu, nahiz eta, aldi berean, gero eta en-
tzunagoa den «jaten duguna gara» esaldia.
Nik ezin dut aurrekoa baieztatu, ez baitut
horren inguruko ikerketarik egin, baina
historiak garbi utzi digu jaten dugun ho-
rrek eragin zuzena duela gugan, onerako

zein txarrerako, eta ez soilik osasunean, inguratzen gai-
tuen sisteman ere bai. 

Jakobak esan zuen bezala, sagardoa baserritarren guti-
zia da, egun kaletarrok gozatzen duguna; baina, zer gerta-
tuko da urte gutxi barru, baserririk ez bada gure ingurue-
tan? Baserriak desagertzearekin batera, euskaldunon al-
txor asko galduko dira, ahora sartzen ditugun elikagaien
kalitatea ez da berbera izango, eta jasaten dugun estrese-
tik babesten gaituzten landa eremuak ez dira existituko,
edo ez dute egungo izaera mantenduko. Eta noren esku
dago hori? Kaletarron esku. 

Jana eta edana ez dira bigarren mailako beharrak, eta
politika ez da lau urtean behin bozkatuz soilik egiten. Ja-
nak elikatu egiten gaitu, baserriek ingurua eraiki eta
mantentzen dute, eta erosketekin politika egin eta elika-
tuko gaituen sistema aukeratzen dugu. 

IZARO ZUBIRIA
IBARGUREN
ALBAITARIA 

Jana eta edana 
ez dira plazer hutsa

Janak elikatu egiten gaitu, baserriek
ingurua eraiki eta mantentzen dute, eta
erosketekin politika egin eta elikatuko

gaituen sistema aukeratzen dugu. 

Azaleko irudia: 
Ibai Luque Eizagirre

URTEKO HARPIDETZA KUOTA: 80 €

Etxebizitzen inguruan hartu dituzten erabakien berri emateko, prentsaurrekoa eskaini zuten, atzo, Ibarrako udalextean. IRATI SAIZAR

Etxebizitzen
inguruan galdezka 

Irati Saizar Artola

E torkizunean egungo herritarrak
Ibarran bertan bizi daitezen nahi

du udalak. Herritarren asmoen berri
jakin nahian, galdetegi bat banatuko
dute, etxez etxe, asmo eta iritziak jaso-
tzeko.
Urteak dira Ibarran etxebizitzarik

eraiki ez dela. Igor Zapirain Ibarrako
alkateak azaldu duenez, «arauek uz-
ten ez zutelako ez da eraiki etxebizitza
berririk azken urteetan; 1991. urtean
onartu zen, azkenekoz, lur sail batzuk
garatzeko araua, eta ordutik ez da lur
sail berririk eduki, etxebizitzak eraiki-
tzera zuzenduta». 
Plan orokor berria onartu ondotik

etorri da etxebizitza berriak egiteko
ahalmena. Hori horrela, lehendabizi,
herrian dauden behar eta nahiak eza-
gutzeari ekin dio Ibarrako Udalak, gal-
detegi baten bidez. 

Ibarrako Udalak herritarrak
herrian bertan bizitzen
geratzeko ahaleginari ekin dio,
galdetegi baten bidez 

Herriko etxebizitza plana egiten
hasteko lehenengo pausoa galdetegia
banatuz egin dutela azaldu du Zapirai-
nek. Garrantzia eman dio herria indar-
tzeari: «Ibarrarentzat oso garrantzi-
tsua da bertako herritarrak herrian
bertan bizitzen geratzea».
Ibarran etxebizitzen inguruan zein

eskari dagoen eta herrian geratu nahi
duten horiek zer nolako etxebizitzak
behar dituzten ezagutu nahi dutela
azaldu du, Itziar Agirrezabala udal ar-
kitektoak: «Alokairuan edo jabegoan
nahi duten, babes ofizialeko etxebizi-
tzak, etxebizitza tasatuak edo libreak,
pisuen ezaugarriak, zer nolako aukera
ekonomikoa duten, etxebizitzaren sal-
neurria edo alokairuaren gehienezko
prezioa zein den, izan ere, etxebizitza-
ra diru sarreren %30 bideratzea go-
mendatzen dute, gehienez». 
Beharrak ezagutzeaz gain, herriko

zein gune edo zonaldetan bizi nahiko
luketen ere ezagutu nahi dute, galde-
tegi bidez. Izan ere, plan orokorraren
bidez, zehaztuta dituzte zein kokale-
kutan egin daitezkeen etxebizitzak:
Ibarrako mendebaldeari dagokionez,

Gurutzeagan, Elduaran behekoan eta
Eludaran goikoan; ekialdeari dagokio-
nez, berriz, Eskuxarre markoranen,
Ibaitegin, Ibaigain 6an, Argindegi 4an
eta Toki onan. 
Agirrezabalaren esanetan, «herrian

ondo kokatuta dauden lurzoruak dira
guztiak; batzuk eraikuntza berriak
izango dira eta beste batzuk ordezka-
penak, lehen daudenak eraitsi eta be-
rriak eraikitzea baita asmoa». 
Galdetegia betetzeko azken eguna

irailaren 30a izango da, eta Benito Iza-
girre kultur etxean edo udaletxean en-
tregatu beharko da. Herritarrek nahia-
go balute, ordea, www. ibarra.eus web
orrian inkesta online betetzeko aukera
zabalik dagoela jakinarazi du Javier
Telleria Tolosako Plazatik Kooperati-
bako arkitektoak. Datu pertsonalak ja-
rri beharrik ez dagoela azaldu dute,
anonimoak izan daitezkeela. Etxeetan
jasotzeaz gain, herriko beste hainbat
puntutan egongo dira eskuragarri.
Datu guztiak biltzean, azterketa bat

egiten hasiko direla azaldu du Telle-
riak. «Aurrera begira, lehentasun ba-
tzuetan oinarrituz etxebizitza eraiki-
tze plan bat egingo dugu», zehaztu du. 
Ibarrako Udalak herritarrei deialdia

egin nahi izan die, galdetegiak bete di-
tzaten. «Euren nahiak entzun nahi di-
tugu, eta benetako beharretan oinarri-
tutako proposamen bat egin nahi
dugu», esan du Igor Zapirainek. 

IBARRALDEA
GIZARTEA

www.ataria.eus . 107.6 fm
2019ko irailaren 13a

Mendira irteera,
hitzaldia eta
entzumen testa,
Berastegin

Zelatungo erromeriaren
aitzakian, Hernio mendira
irteera antolatu dute igande
goizerako berastegiarrek

Irati Saizar Artola

Hernio puntatik buelta egin eta
Zelatungo erromerian dantza

saio bat egiteko hilabetea da iraila. Az-
ken urteetan ohitura hori hartu dute
berastegiarrek, eta igande hau aprobe-
txatuko dute horretarako. 07:45ean
herriko plazan elkartuko dira, eta To-
losatik nahiz Iturrioztik igotzeko au-
kera izango da. Behin tontorretik buel-
ta eginda, mokadu bat jaten geratuko
dira Zelatunen, eta erromerian dantza
egiteko tartea ere hartuko dute.  

Mendiko irteeraz gain, Xabier Men-
diaraz kiropraktikoak ‘Bizkar hezurre-
an bilatu gaixotasunaren kausa’ hi-
tzaldia eskainiko du, asteartean,
18:00etan, Berastegiko udaletxeko
erabilera anitzeko gelan. Sarrera doa-
koa izango da.

Hurrengo egunean, asteazkenean,
entzumenaren aurre hartze kanpaina
egingo dute goizean zehar, Gaztainon-
do jubilatuen elkartean. Entzumena
galtzearekin erlazionatutako zailtasu-
nak eta sintomak dituen edonork har
dezake parte, 10:30etik 15:00etara. En-
tzumen test horiek, Audiotechno en-
tzumen zentroak egingo ditu, eta era-
bat doan izango dira.

Begirale titulua
ateratzeko
bilera egingo
dute Villabonan

Begirale titulua ateratzeko
interesa dutenek, astelehenean,
18:00etan, Zubimusuko
bilerara bertaratu beharko dute

I. S. A.

A isolan Ikastolen Elkarteko Begi-
rale eskolan begirale titulua lortu

nahi duten gazteei zuzenduta, bilera
informatiboa egingo dute datorren as-
telehenean, irailaren 16an, Zubimusu
Ikastolaren Txermingo eraikineko
jangelan, 16:00etan. 

Ikastaroan izena emateko ez da
nahitaezkoa ikastolako bazkidea iza-
tea, denei zabalduriko eskaintza dela
azaldu dute antolatzaileek. 150 teoria
orduk eta beste 160 praktika orduk
osatzen dute ikastaroa, eta horiek egi-
tean eskuratuko duten ziurtagiri pro-
fesionala honakoa izango da: Haurren
eta Gazteen Aisialdiko Jardueren Di-
namizazioa.  

Ikastaroaren datak zehaztu gabe
daudela azaldu dute, baina bi aukere-
kin jarraitzea da asmoa: bigarren ba-
txilergoan daudenei, ikasturte batean
egiteko aukera emango diete, eta 1. ba-
txilergokoei, bi ikasturtetan.

Ikasleek ordu teorikoak Zubimusu
Ikastolan bertan emango dituzte eta
Ikastolen Elkarteko udalekuetan egin-
go dituzte praktikak. Bestalde, Aisolak
zuzendari titulua lortzeko ikastaroa
ere eskaintzen du. 

Iazko mendi martxako irudi bat. ATARIA

Mendi martxara
apuntatzeko
aukera, gaur,
Lizartzan

Lizartzako plazan, Mendiz
Mendi Etxera mendi ibilaldian
izena emateko aukera izango
da, gaur, 20:00etatik 21:00etara

I. S. A.

Irailaren 21ean izango da Mendiz
Mendi Etxera mendi ibilaldia Li-

zartzan. Dagoeneko izena emateko
aukera zabalik dute, kirolprobak.com
webgunean, baina, gaur izango da le-
hen eguna, herriko plazan egin ahal
izateko, 20:00etatik 21:00etara. Pla-
zan izena emateko gainerako egunak
irailaren 16a, 18a eta 19a izango dira.  

Aurten ere lau ibilbide egingo dituz-
te, eta guztiek izango dute helburu
bera: preso lizartzarrei eta haien sen-
diei elkartasuna adieraztea. 

107.6 fm . www.ataria.eus 
2019ko irailaren 13a

TOLOSALDEA
GIZARTEA

‘AITORMENA’
ORKESTRAREKIN
LEHEN ALDIZ 
Hertzainak taldeko Garik eta Josu Zabalak kontzertua
eskaini dute, Tolosako Et Incarnatus orkestrarekin;
eskualdeko beste hainbat artista ere aritu dira  

Asier Imaz

A itormena abestia duela
hiru hamarkada sortu
zuen Hertzainak taldeak.
Grabaketan, taldeko kide-

en eta orkestrakoen artean harrema-
nik ez zen egon: «Ez hotza eta ez ezer,
zero. Eurena grabatu eta joan egin zi-

ren, ez zuten ez gure zatia entzun, ez
abestia, ez ezer. Ezta hitz bat ere». Josu
Zabalak horrela gogoratzen du. 

Asteazkenean, zuzenean lehen al-
diz kantatu zuten orkestrarekin, Ai-
tormena. Gari eta Josu Zabalaren, eta
orkestrako kideen arteko harremana,
entzuleekikoa bezala, hunkigarria
izan zen. Bi orduko emanaldia abesti

baten inguruan mugitu zen, eta, kon-
tzertua amaitu ondoren, azken kanta
gehigarria, nola ez, berriro ere Aitorme-
na izan zen. Kasu horretan, beste artis-
tak ere ondoan izan zituzten. 

Eskualdeko ordezkaritza zabala izan
zen Hondarribian, Hertzainaken lehen
berragerpenean: Et Incarnatus orkestra
tolosarra, Lain taldeko Leire Berasaluze
eta Kristina Aranzabe billabonatarrak,
Xabier Berasaluze Leturiabillabonata-
rra, Maixa Lizarribar altzotarra eta
Glaukoma taldeko Juantxo Arakama
tolosarra.

Orkestrako kideak
Miren Zeberio, kontzertinoa;         Amaiur
Cajaraville, baxua; Gorka Benitez, sax
flauta; Juantxo Zeberio, pianoa; Karlos
Aranzegi, bateria; Jurdana Otxoa, Txa-
beli Iglesias, Amaia Gutierrez, Mikel Ur-
dangarin, Maddi Arana, Tomas Ruti eta
Nika Mitchiashvili, biolinak; Iker Gi-
menez eta Imanol Martinez, biolak;
Alejandro Martínez eta Iratxe Paredes,
txeloak; eta Migel Zeberio, zuzendaria.

Migel Zeberio, Josu Zabala eta Gari, asteazkenean. A. IMAZ Gari eta Maixa Lizarribar, Hondarribian. A. IMAZ

TOLOSALDEA
KULTURA

www.ataria.eus . 107.6 fm
2019ko irailaren 13a

«MUSIKA IBILBIDEAN
BESTE URRATS BAT
IZAN DA, BAINA
BIZITZARAKO UNE
BAKARRA»
MIGEL ZEBERIO
ET INCARNATUS ORKESTRAKO
ZUZENDARIA

Et Incarnatus orkestrako zuzendaria
da Migel Zeberio tolosarra. Asteazke-
nean, bere egungo herrian, Honda-
rribian, kontzertu ikusgarria antola-
tu zuen; elkarrizketa unean herritar
batek esan zion bezala, «jaietako gau-
zarik onena».

Nolako bizipena izan zen asteaz-
kenekoa?
Sakonekoa. Bai alde musikalean eta
baita aldarte aldetik ere. Oso aldarte
potentea izan zen. Jende asko ibili gi-
nen lanean, helburu zehatz baten in-
guruan. Azkenean, musika ibilbide
batean beste urrats bat izan zen, bai-
na bizitzan bakarra. Lan egiteko filo-
sofia eta modu bat daukagu, eta saia-
tzen gara gertutasun bat sentitzen
duzun jendeaz inguratzen. Nik uste,
hori izan zela kontzertuko gauza
adierazgarrienetako bat. 
Belaunaldi desberdinekin jolastu
zenuen oholtza gainean, gonbida-
tuak medio. 
Agian Maixa (Maixa eta Ixiar) izango
da oholtzetatik kanpo dagoen baka-
rra, une honetan irakaskuntzan dabi-
lelako. Maider (Alaitz eta Maider) be-
rriz hasi da, Leturia ere gurekin ibilia
izan da, eta Glaukoma puntaren pun-
tan dago. Horri guztiari Hertzaina-
ken lorea gehitu behar diozu. 1980,
1990 eta 2000ko hamarkadetan zere-
sana eman dute guztiek. Gure bizi-
tzako musika banda osatzen duten
doinuak sinatu dituzte guztiek. Ba-
koitzak bere estiloa dauka, baina en-
tzulea ez da hain desberdina izan. 
Nondik etorri zen Hertzainakekin
jotzeko aukera hori?
Josu Zabalarekin hitz egin genuen
aurrena. Bingen Mendizabal, Her-
tzainakeko kidea, aspalditik ezagu-
tzen nuen, eta harreman horren bi-
tartez iritsi nintzen Josu Zabala eza-
gutzera. Ekaina aldera deitu nion, eta
berak baietz, gogotsu erantzun zidan,
baina baldintza batekin: «Gu joaten
baldin bagara, zuek Bilbora etorriko
zarete gurekin». Baietz esan nion,
noski. Beraz, irailaren 17, 25 eta 26an

Bilbon egongo gara, berriro, Hertzai-
nakekin. Gonbidatu piloa egongo
dira kontzertu horietan, benetan, ze-
rrenda izugarria da. Orkestra osoa ez
dugu eramango guk, lau bakarrik,
baina horiek demokratikoki aukera-
tuak izan dira, hau da, txandatuz jo-
ango gara. Horrez gain, irailaren
21ean, Josu Zabala Azken Mugan
izango dugu. Garik ezin duenez, bere
ordez, Petti ariko da. 
Kontzertu berezia, une berezia
eta abesti berezia: ‘Aitormena’.
Lehen aldiz orkestra batekin, zu-
zeneko batean. 
Izugarria izan zen. Sortu zen giroa
oso berezia izan zen. Denok, ez dakit
zergatik, oso horretara geunden, eta
beraiek, oso hunkiturik. 
Arratsaldeko entseguan hori iku-
si zen, Gari abesti horretan orkes-
trari begira jarri zenean. 
Ez zuen agerian utzi nahi, baina na-
barmena zen hunkiturik zegoela. Oso
une gogoangarriak izan ziren. 
Gari eta Josu Zabala bai, baina
beste hamaika artista eta lagun-
tzaile ibili ziren ezkutuan lanean.  
Gauza asko daude, horrelakoetan
ikusten ez direnak. Eszenatokiaren
diseinua, adibidez, Xabi Lozanok
egin zuen, egin nahi zuelako. Zoraga-
rria geratu zen, benetan. Soinu tekni-
karia ere Kantabriatik etorri zen, ho-
rretarako. Bingen Mendizabal, ohol-
tzan ez, baina moldaketak egiten bai,
eta izugarrizko eskua duenez, zora-
garrizko lana egin zuen. Karlos Aran-
zegirekin lehen aldiz jo genuen, eta
hori ere berezia da. Herrikoak izana-
gatik, aukerarik ez zitzaigun sortu
orain arte. Artista handiak guztiak.
Zoragarria izan zen eta guztien eran-
tzuna izugarria. 

107.6 fm .www.ataria.eus 
2019ko irailaren 13a

TOLOSALDEA
KULTURA

@Tolosaldeakirol

Hasi da denboraldi berezia  

Imanol Garcia Landa

Hasi du denboraldia gizonezkoen
Tolosa CF futboleko talde nagu-

siak eta, berezia bada, berriro hiruga-
rren mailan jokatzen ari direlako, are
bereziago izan daiteke, Errege Kopa
jokatzeko aurrekanporaketa gaindi-
tzen badute. Ligako hiru partida joka-
tu dituzte, horietatik lehenengoa gal-
duz eta beste biak berdinduz. «Egia
esan, pozik gaude taldea ematen ari
den itxurarekin, partida guztietan
lehiatu da», esan du Ander Avellaneda
entrenatzaileak. 
Bigarren B mailatik jaitsi den Cultu-

ral de Durangoren aurka galdu zuten
lehen partida, 3-0. «65. minutura arte
taldea oso ondo lehiatu zen, eta hortik
aurrera nabaritu zen mailaz aldatzean
dagoen erritmo aldaketa hori, inten-
tsitate aldaketa hori, eta hortik aurrera
sufritu genuen. Baina itxura ona eman
genuen», esan du Avellanedak. Biga-
rren B mailatik jaitsitako Gernikaren
aurka ere, «partida orekatua» jokatu
zuten, 2-2 eginez. «Talde sendoa dute,
bigarren Bra itzultzeko asmoz. Gure
taldeak itxura ona eman zuen. Bi aldiz
jarri ginen markagailuan atzetik, eta

Gizonezkoen Tolosa CFko talde
nagusia hirugarren mailara
itzuli da, eta Errege Kopa
jokatzeko sailka daiteke

horri buelta emateko gai izan ginen».
Aurreko asteburuan, Azpeitiko Lagun
Onak izan zuten aurkari, 0-0 eginez
etxean. «Lehenengo zatia oso-osoa
izan, bai defentsan eta baita erasoan
ere, eta bigarren zatian irabazteko zein
galtzeko aukerak izan genituen». Tal-
dea puntuak lortzen hastea «mentalki
ona» dela dio Avellanedak: «Esfortzua
handia da partida bakoitzean, eta no-
labaiteko saria da puntuak lortzea». 
Zenbait aldaketa izan dira taldean,

«garbi izanik, blokea mantendu nahi
genuela, etxeko jendearekin», esan du
Avellanedak. «Beraiek izan dira prota-
gonistak, aurreko denboraldian, igoe-
ra lortzerakoan». Taldea utzi dutenak
Aitor Etxeberria, Xabi Martinez eta
Ibai Quintanilla izan dira. Eta fitxake-
tak Xabi eta Unai Olaizola anaiak Añ-
orgatik, Jon Elorza Hernanitik eta Pa-
blo Del Pozo Oiartzundik. Haritz
Arrieta, urtebete kanpoan egon eta
gero, berriro itzuli da. Horrez gain, ha-
rrobiko Aitor Ituarte, Iñigo Azurza eta
Ibai Urrestarazu igo dira lehen taldera. 
Hirugarren mailan aritzea «ilusio

handia» suposatzen duela dio Avella-
nedak: «Herriarentzat, klubarentzat,
jokalarientzat eta talde teknikoaren-
tzat. Bestalde, aldaketa nabarmena
dakar fisikoki, batez ere, eta baita tek-
nikoki eta taktikoki ere. Gure taldea
gaztea da, eta aurten fisikoki hartuko
dio neurria, baina hori da denboraldi

honetan landu beharrekoa alorretako
bat». 
Helburuei dagokienez, partiduz

partidu joango direla dio entrenatzai-

Hirugarren mailako Tolosa CF taldeko jokalariak eta talde teknikoa, Berazubiko zelaian. I.G.L.

Kirolak

TOLOSA CF-KO PARTAIDEAK

Ruben Garcia.Tolosa, 1992. Atezaina.
Kepa Eizagirre.Anoeta, 1995. Atezaina. 
Iñigo Garmendia.Tolosa, 1996. Atzelaria. 
Jon Ander Alonso. Donostia, 1995. Atzelaria.
Pablo Zumeta. Tolosa, 1990. Atzelaria.
Unai Olaizola.Donostia, 1998. Atzelaria.
Unai Etxeberria.Tolosa, 1993. Atzelaria.
Asier Bengoetxea.Donostia, 1995. Atzelaria.
Iñaki Etxeberria. Ibarra, 1995. Erdilaria.
Ander Zubillaga.Berastegi, 1998. Erdilaria. 
Mario Zubelzu. Tolosa, 1990. Erdilaria.
Pablo Del Pozo.Donostia, 1998. Erdilaria.
Unai Aierbe. Ibarra, 1997. Erdilaria.
Mikel Lekuona. Ibarra, 1998. Erdilaria.
Julen Vecino.Tolosa, 1996. Erdilaria.
Xabi Olaizola.Donostia, 1995. Erdilaria.
Haritz Arrieta.Tolosa, 1990. Aurrelaria. 
Jon Elorza.Donostia, 1997. Aurrelaria.
Ruben Zabaleta.Tolosa, 1992. Aurrelaria. 
Asier Lezea. Tolosa, 1997. Aurrelaria. 
Markel Agirre.Lizartza, 1999. Atezaina. 
Aitor Ituarte.Tolosa, 2000. Erdilaria. 
Ibai Urrestarazu.Tolosa, 2000. Erdilaria.
Josu Otermin.Anoeta, 1998. Atzelaria.
Iñigo Azurza. Tolosa, 2001. Aurrelaria. 
Ander Avellaneda.Entrenatzailea. 
Jon Gomez. Bigarren entrenatzailea.
Jon Bonilla. Prestatzaile fisikoa. 

leak: «Mailari eustea da helburua. Hi-
rugarren mailako multzoa oso lehiako-
rra eta gogorra geratu da. Astero ondo
entrenatu behar dugu, eta gero astebu-
ruan ondo lehiatzeko. Jendea oso ondo
ari da entrenatzen, eta arazoak ditugu
deialdia egin eta hamaikakoa erabaki-
tzeko. Guretzako partida bakoitza final
bat da, eta esfortzu handia egiten
dugu». 

Azaroaren 13an, kanporaketa
Aurten Errege Koparen formatua alda-
tu dute, eta hirugarren mailara igo di-
ren taldeek aukera dute parte hartze-
ko. Tolosak lehen aurrekanporaketa
gainditu zuen, EAEko txapeldun iza-
nik. Orain, beste aurrekanporaketa bat
du, Errege Kopa jokatzeko aukera lor-
tzeko. Azaroaren 13an izango da, parti-
da bakarrera. Aurkari posibleak jaki-
nak dira: Urraca (Asturias), Comillas
(Errioxaren ordezkari), Pontellas (Gali-
zia), Becerril (Gaztela eta Leon) eta Bar-
quereño (Kantabria). Orain zozketaren
zain daude, jakiteko, zein izango den
horietatik aurkaria, eta non jokatuko
den. Aurrekanporaketa hori gaindituz
gero, Superkopa jokatuko ez duen le-
hen mailako talde baten aurka jokatu-
ko luke Tolosak, Errege Kopako lehen
kanporaketa, Berazubin. 
Taldea ilusioarekin dagoela dio Ave-

llanedak: «Azaroko aurrekanporaketa
hori gaindituta, badakigu sari potoloa
datorrela. Euskal talde bat izan daite-
ke, eta egun berezia klubarentzako. Ea
pasatzen dugun aurrekanporaketa, eta
Olentzerok sari eder bat ekartzen di-
gun». 

Joxean Tolosa
txapelketaren
finalak bihar eta
etzi jokatuko
dira Larrunarrin

Erredakzioa Amezketa

Joxean Tolosa Pilota Txapelketa-
ren lehia nagusiko finalak igande

arratsaldean jokatuko dira, Amezketa-
ko Larrunarri pilotalekuan. 17:00etan
hasita, hiru mailatan jokatuko dira:
kadeteetan, Lizeaga (Mundarro) eta I.
Egiguren (Ilunpe) ariko dira nor baino
nor; gazteen mailan, Altuna (Tolosa)
eta Senar (lapke), eta nagusietan, Ur-
bieta (Behar Zana) eta Zubizarreta
(Lapke). Buruz buru jokatzen den txa-
pelketa da, eta 18 tantora. Aurtengoa
XXX. txapelketa izango da. 1989an
jantzi zuen Joxean Tolosak buruz bu-
ruzko txapela, eta hurrengo urtetik
hasi ziren, Zazpi Iturri pilota elkarte-
tik, txapelketa antolatzen. 
Igandeko finalak protagonista na-

gusiak izango badira, aurretik, bihar
bertan, gaztetxoen edo txikien finalak
jokatuko dira; hauek ere 17:00etan ha-
sita. Benjaminetan Aitor Karrera eta
Oihan Gorostidi lehiatuko dira. Alebi-
netan, Ametz Gorostidi eta Oihan
Fresneda, eta infantilen mailan,
Ugaitz Mujika eta Ander Balerdi.
Hauek ere buruz buru jokatuko dituz-
te partidak. 

Iraitz Arrospideri
omenaldia, herrian 
Amasa-Villabona. Iraitz Arrospi-
de korrikalari billabonatarrak 50
kilometroko Munduko Txapelketa
irabazi berri du, eta Villabonako
Udalak, herriko korrikalariekin eta
lasterketak antolatzen dituzten el-
karteekin batera, omenaldia anto-
latu du gaur arratsalderako.
18:30ean haur krosa egingo dute,
Errebote plazan hasi eta bukatuko
dena, 12 urtetik beherako neska-
mutilentzat. 18:00etan zabalduko
da izena emateko epea. Amaieran
zozketa bat egingo dute eta Iraitz
Arrospidek sinatutako kamisetak
izango dira sariak. 19:00etan ome-
naldi ekitaldia egingo dute Errebo-
te plazan.

Super Amara Bera Beraren
partida, Usabalen
Tolosa.Tolosako Usabal kirolde-
giak Europako lehiaketari irekiko
dizkio ateak. Irailaren 15ean, igan-
dean, 12:00etan izango da, eta EHF
Cup delako emakumezkoen esku-
baloi kanporaketa hartuko du, Su-
per Amara Bera Berak eta Suitzako
LK Zug Handball taldeek jokatuko
dutena. Aurreko bost urteetan To-
losa Eskubaloia gizonezkoen lehen
taldearen entrenatzaile izan den
Alex Nogues, egun Super Amara
Bera Beraren bigarren entrenatzai-
lea da. Tolosa Eskubaloiako eta
Bera Berako bazkideek %50eko be-
herapena izango dute sarreran.

Oneka Auzmendi
Aierbe

Isiltasunean zure ahotsaren melodia
Begiak istean zure irribarre bizia

Gurekin dugu beti zure presentzia
Ez baita joango inoiz zure esentzia

ATAUN, 2019ko irailaren 13an

2018ko irailaren 13an hil zen 26 urterekin

LEHEN URTEBETETZEA

Zure familia eta Alex

KRIS PRABHU-NAIK
(Larraitz Garaialderen senarra)

Mumbain (India) hil zen, abuztuaren 22an

“Izan zarenagatik
eta erakutsi diguzunagatik,
ez zaitugu inoiz ahaztuko”

Garaialdetar lehengusuak.

Bihar, larunbata, arratsaldeko 7etan,  ALEGIAKO parrokian, bere
aldeko meza izango da. 

BERTSOTAN
HASTEA  

FALTA DA
Gipuzkoako Bertsolari Txapelketako final-zortzirenak bihar hasiko dira,

Oñatin egingo den saioarekin, eta igandean Amasa-Villabonan izango da.
Haritz Mujika, Beñat Iguaran, Iñigo Gorostarzu ‘Etxorde’, Unai Mendizabal
eta Mikel Artola ariko dira, eta Oihana Iguaran final-laurdenetan sartuko da.

Eneritz Maiz Etxarri

B ihar hasiko dira Gipuzkoako Bertsolari
Txapelketako final-zortzirenetako saioak,
Oñatin. Igandean, berriz, Amasa-Villabo-
nak hartuko du bigarren saioa. Bertsoaren
errota bueltaka hastera doa, eta, herriz he-
rri, bertsolari bakoitzak bere aleak utziko

ditu. Udaberrian hasitako jardunaren ondoren, Tolosalde-
ko hiru bertsolari iritsi dira final-zortzirenetara: Haritz
Mujika asteasuarra, Iñigo Gorostarzu Etxorde berastegia-
rra eta Unai Mendizabal zizurkildarra. Uda pasata, txapel-

keta hasteko zain izan dituzte, Beñat Iguaran amasarra eta
Mikel Artola alegiarra. Koska bat gorago dago, duela lau
urte finalera iritsi zen Oihana Iguaran amasarra. Final-
laurdenetan sartuko da txapelketaren gurpilean. 

Larunbatean ekitaldi txiki batekin aurkeztu zuten Gi-
puzkoako Bertsolari Txapelketa, Asteasuko plazan. Bertan
elkartu ziren hainbat bertsolari, epaile, idazkari eta gai jar-
tzaile. Txapelketak irauten duen bitartean entzungo den
sintonia eta aldizkaria aurkezteko baliatu zuten goiza. Pe-
llo Errota izan zuten alboan. Asteasuk bere heriotzaren
mendeurrena ospatu du urte guztian, eta aurkezpena izan
zen ospakizun guztiei amaiera emateko ginga jarri ziena. 

Don Inorrez taldeak txapelketarako sortu duen Errota-
ren martxa sintonia ezagutzera eman zuten. Imanol Ube-
dak sortu duen abestia, bihartik hasi eta abendura bitarte,
txapelketaren bertso errotak izango duen doinua izango
da; areto, antzoki, frontoi edo kiroldegi guztietako urduri-
tasun minutuak beteko dituena.

Berrogeita bi bertsolariren lehia
Lehen fasean berrogeita bi bertsolarik kantatuko dute. Sei-
na bertsolariz osatutako zazpi talde izango dira, eta saio ba-
karrera jokatuko dute. Horietatik hogeita hamar pasatuko
dira final-laurdenetara. Zain izango dituzte 2015eko txa-
pelketan finalera sailkatu, eta aurtengoan izena eman du-
ten sei bertsolariak: Iñaki Apalategi, Agin Laburu, Jon
Maia, Alaia Martin, Oihana Iguaran eta Beñat Gaztelumen-
di. Seina bertsolariz osatutako bost talde lehiatuko dira.
Saio bakoitzeko irabazlea zuzenean pasatuko da hurrengo
fasera, eta puntu gehien eskuratzen dituzten beste ha-
mahiru bertsolarirekin osatuko dira finalaurrekoak.  

Finalaurrekoak final-laurdenetatik sailkatzen diren he-
mezortzi bertsolarirekin jokatuko dira. Kasu horretan, sei
bertsolariz osatuta, hiru talde egingo dituzte. Finalaurreko
bakoitzeko irabazlea zuzenean pasako da finalera, eta pun-
tu gehien eskuratzen dituzten bost bertsolarirekin osatuko
da, Donostiako Ilunben jokatuko den finaleko zortzikotea.

Finalaurrekoak azaroaren 17an, 24an eta abenduaren
1ean jokatuko dira, eta azken saioa Tolosako Usabal kirol-
degian izango da. Final handia, berriz, abenduaren 14an
izango da, Donostian.

Bertsolariez gain, eskualdeko beste sei pertsona ere
buru-belarri ariko dira, bestelako lanetan. Gai jartzaile tal-
dean Imanol Artola Felix, Iker Iriarte eta Ion Zaldua ariko
dira. Artolak urriaren 5eko Lasarte-Oriako kanporaketan
eta urriaren 7ko Azpeitikoan jarriko dizkie gaiak bertsola-
riei; Iriartek, Zumarraga-Urretxun, hilaren 28an, eta azaro-
aren 17an, Arrasaten aritu beharko du; eta Ion Zalduari
egokitu zaizkio, azaroaren 2ko Azkoitiko saioa eta Donos-
tiako finala. Horiez gain, txapelketak duen puntu garran-
tzitsuetako bat epaileen lana izan ohi da. Lan horiek egin
beharko dituzte Zigor Leunda, Felix Irazustabarrena eta
Mikel Beloki eskualdeko ordezkariek. 

Bihartik aurrera, bertsoaren eta puntuen festa hasiko da.
Bertsolariek nor baino nor aritu beharko dute. Hitzak eta
doinuak izango dituzte lagun. Sormena izango da protago-
nista, eta emari horren guztiaren saria txalo zaparrada
izango du bertsolariak. 

ESKUALDEKOEN SAIOAK
IRAILAK 14. OÑATI
17:00, Santa Ana antzokia.HARITZ MUJIKA.
Felix Zubia, Aratz Igartzabal, Andoni Mujika,
Amaia Iturriotz eta Maider Arregi.
IRAILAK 15. AMASA-VILLABONA 
17:00, Gurea antzokia. BEÑAT IGUARAN, Oier
Etxeberria, Iban Urdangarin, Iñigo Mantzisidor,
Odei Lopez eta Maialen Akizu.
IRAILAK 22. ZUMAIA
17:00, Aita Mari zinema. IÑIGO GOROSTARZU,
Ander Lizarralde, Gorka Maiz, Beñat Jauregi,
Jokin Bergara eta Unai Muñoa.
IRAILAK 28. ZUMARRAGA-URRETXU
17:00, Zelai Arizti aretoa. UNAI MENDIZABAL,
Nerea Elustondo, Eli Pagola, Mikel Tapia, Iñigo
izagirre eta Iker Ormazabal.
URRIAK 5. LASARTE-ORIA
17:00, Manuel Lekuona Kultur Etxea. MIKEL
ARTOLA, Iñaki Zelaia, Eneko Araiztegi, Aitor
Salegi, Oier Aizpurua eta Unai Izagirre.
URRIAK 27. AZPEITIA
17:00, Soreasu Antzokia. OIHANA IGUARAN,
Alaia Martin, eta puntuazioz sailkatuta beste lau.

«PREST EGON BEHAR
DUGU ONA ZEN GAI BAT

KENTZEKO»
IMANOL ARTOLA  
GAI JARTZAILEA

G ipuzkoako Bertsolari Txapelketak berriz ere errota
martxan jarriko du, bainak hori posible izateko,
besteak beste, gai jartzaile taldeak lanak eginak

izatea behar-beharrezkoa da. Kanporaketa bakoitzerako
gaiak prestatzeak ordu batzuk eskatzen dizkie gai jartzaile
taldea osatzen duten hamalau pertsonei, eta horietako bat
da Imanol Artola Arretxe Felix.  
Lehen fasea bukatuta, final-zortzirenak hastear dau-
de. Gai guztiak prest dauzkazue dagoeneko?  
Esango nuke final-zortzirenetako gai gehienak prest dau-
dela. Final-laurdenak, finalerdia eta finala, oraindik ere,
gutxi gorabehera txurian daudela esango nuke. 
Fasez fase joaten zarete orduan. 
Batetik, gaien aktualitateak hori eskatzen duelako, eta,
bestetik, dena eginda edukitzea gustatuko litzaigukeen
arren, udan ez dugulako horrelako sormenik izan.  
Lau urtetik behin izaten da txapelketa. Noiz hasten
zarete lanean gai jartzaile taldean?
Lau urtetik behin izaten da txapelketa, baina, esan beharra
dago, urtero izaten dela Gaztetxoen Eskolarteko Txapelke-
ta, eta eskolarteko txapelketakoak ere beti gai jartzaile tal-
deak prestatzen ditu. Beraz, urtero aritzen gara. Ez gara
egoten hiru urte elkartu gabe.  

Pasa den ikasturtean, 2018 urte amaieran, lehengo tal-
detik nork jarraitu nahi zuen galdetu genuen. Udaberrian
izan zen sailkapen fasea, eta guk lehen bilera urtarrilean
egingo genuen, lau bat hilabete lehenago. Taldea bildu eta,
lehenengo, berriei egiten diegu harrera, taldean integra
daitezen.  
Taldeko kide bakoitzak ezberdin jokatuko du agian,
baina zu noiz hasten zara gaiei begira lanean? Edo
egunerokoan beti duzu gaiekiko alerta moduko bat
piztuta?  
Nik koaderno bat dut, gaientzako bakarrik dena. Ordena-
gailuan ere, USB batean, bertso gai guztiak bertan daude,
eta mugikorrean ere edozein unetan jasotzen ditut. Nahi-
ko alertan egoten naiz ni.  Txapelketa datorrela kontuan
hartuta, otsailetik adi, udaberriko fasea dela eta. Gai jar-

tzaile bakoitza ezberdina da, baina, nik, esaterako, uda ho-
netan 8-10 saio izan ditut. Harituzeko kide ere banaizenez,
sailkapen fase aurretik egin nahi izan zituzten beroketa
saio batzuk, eta horietarako ere prestatu behar izan nituen.
Orduan, gai ikaragarri sortu behar izan ditut. Beraz, edo-
zein gauza burura etortzen zaidala ere, mugikorrean edo
koadernoan apuntatzen dut, gaiak pilatzen joateko. Asko-
tan, ideia soilak apuntatzen ditut, eta gero ematen diot ho-
rri forma.

Oso desodernatua naiz, eta gai guztiak leku berean
apuntatzen ez ditudanez, hor ibiltzen naiz... Jarri ote nuen
edo ez zalantzatan. Saio edo bilera bat datorrenean, or-
duan bai, dena txukun jartzeko tartea hartzen dut. Final-
zortzirenetako gaien pilaketako azken bilera egina dugu.
Udan, esaterako, nire lana, goizero-goizero, gosaltzeko ga-
raian Berria hartu eta irakurtzea izan da eta, gero, aldame-
neko tabernara joan, eta Diario Vasco hartu eta, orri bakoi-
tza pasatuz, gairik ba ote den begiratzea. Abuztuan ordu
eta erdi hartu dut gaiak sortzeko, egunkariari begira.
Gaien iturria lehortu daiteke, ezta?
Bai, bukatzen da. Errepikatu egin zaitezke askotan, edo gai
batzuk pil-pilean daude momentu batean, baina erne egon
beharra daukagu. Esaterako, aurpegia zahartzeko mugiko-
rreko kontuak azaroan ere aktualitatea izango zuela ema-
ten zuen, baina jada ez da horrela. Prest egon behar dugu
ona zen gai bat kentzeko, eta kentzen ere jakin behar duzu,
eta batzuetan horrek min ematen du. 
Nola egiten duzue gaiak aukeratzeko taldeko lana?
Gai bakoitzak hiru edo lau galbahe pasatzen ditu. Hasiera-
koa norberaren galbahea izaten da, eta hori da garrantzi-

tsuena. Bileraren bezperan, prestatzen hastean, ustez ego-
kia izan zitekeen pilatutako gai bat, baina agian gero ez da.
Taldean, lehenik, gaien pilaketarako bilera batzuk egiten
ditugu. Indibidualki eramaten ditugu gaiak, baina taldean
14 gara, eta gehienetan 10-12 pertsona elkartzen gara era-
bakitzeko. 
Bilera horiek oilategi bihur daitezke, ezta?
Askotan bai, eta luze samar joaten dira. 09:30ean elkartzen
gara gosaltzeko, eta 10:00etan gaiekin hasten gara, eta
12:00etan etena egiten dugu, 12:30ak arte. Gero, 14:00etan,
bazkaltzera elkarrekin joaten gara. Taldea ondo zaindu be-
har da. Bilera horietan, esaterako, nik
irakurtzen dut «zortziko handirako gai
hau daukat» eta, jarraian, oso desatse-
gina den bost segundoko isiltasun bat
izaten da, taldeak gaia onartzen duen
eta zakura sartuko duten erabakitze-
ko. 
Zuretzat hain ona den gai hori atze-
ra bota izan dizute?   
Bai, behin baino gehiagotan. Saio osoa prestatu behar iza-
ten dugu: hiru zortziko handi, hiru zortziko txiki, puntu-
erantzunak,... Eta zuretzako ona denarekin lasai konta-
tzen duzu, baina saio osoa kontuan hartu behar da. Asko
esan nahi du, era berean, gaia irakurri aurretik, gaia nola
saltzen duzun. 15 minutu egon gaitezke gai batekin buelta-
ka. 
Behin aukeratuta, gaiak formulatu ere egin behar.   
Saioaren asteko astearteetan elkartzen gara, Villabonako
Subijana etxean asteburuko saioak prestatzeko. Orduan

bai, Iker Iriarte izaten da taldearen koordinatzailea, eta be-
rak ekartzen ditu aukeratuta, hiru zortziko handiak, hiru
zortziko txikiak,... Eta, hor bai, gaiak irakurri, eta puntuak
eta komak ere eztabaidatzen ditugu. Hemen guztia begira-
tzen da eta, esaterako, lan guztietan aginte posiziotik abes-
tu behar badu bertsolari batek, horrek aldaketak egitea es-
katzen du. Txapelketa hasten den momentutik, astero, bi
saio prestatzeak lau ordu eta erdiko bilerak eskatzen dizki-
gu. Horregatik, meriendak eta bazkariak garrantzitsuak
dira.
Bertsolariekin gaien inguruan hitz egiten duzue?  
Zozketa garaian-eta hitz egiten dugu, baina hautu pertso-
nala da, eta nik bai, esaten diet, saioaren ostean, behin be-
rotasuna pasatuta, beraien iritzia emateko, baita hanka
sartzeren bat egin badut ere. Egon zalea naiz, baita beste
edozein saiotan ere. Izan liteke, gure ustez formulazio bat
egokia izatea, baina gero bertsolariek  ezetz esatea. Edo
errima bat txarra dela esatea. 
Nolako esperientzia da zuretzat gai jartzaile taldean
egotearena?  
Ederra. Kuadrilla eder bat gara. Nik horrela ikusten dut.
Lan asko egiten da, baina urte hasieratik egingo genituen
sei bazkari, igerilekuan batera izan gara, edo pilotan jokatu
dugu... Talde ederra da. Duela lau urte, behin txapelketa
bukatuta asteburu pasa egin genuen, eta behar da. Tentsio
momentu handiak pasatzen ditugu, eta momentu batzue-
tan elkarri izugarriak ere botatzen dizkiogu. 23:00ak dire-
nean eta oraindik ere gai pare bat falta direnean, eta hu-
rrengo goizean 06:00etan lanera joan behar denean...
Bada, tarteka, haserretu ere egiten gara. Horregatik, ga-
rrantzitsua da gero goxatzea. Taldearen ikuspegitik goza-
mena da. Gainera, duela lau urte ni bakarrik izan nintzen
berria, eta zortea izan nuen; denak berria babestera joan
ziren. Hasieratik sentitu nintzen taldeko bat gehiago.
Oraingoan berri gehiago sartu dira, eta galdetu egin behar-
ko diegu nola sentitzen diren. 
Oholtza gaineko lanean zuek prestatutako gai horiek
bertsolariei jartzen eroso sentitzen zara? 
Bai. Txapelketak, gainera, segurtasuna ematen dizu. Gai

horiek ez dira nireak, taldearenak dira.
Tartean izan liteke niri bururatu zaidan
baten bat, baina galbaheak pasatuta bes-
teen onarpena izan duen gaia da. 
Saioa baino ordubete lehenago egiten

da zozketa, eta bertsolariei dena esplika-
tzen zaie. Zozketa tentsio handikoa iza-
ten da. Lekuaren, egunaren eta bertsola-
rien arabera, lasaiagoa izan daiteke. Hor,

gai jartzaileon lana lasaitasuna transmititzea izaten da.
Udaberrian gertatu zitzaidan, eta urduri joaten bazara, di-
simulatu egin beharra daukazu. Bertsolariari konfiantza
eman behar diozu. Eta, behin oholtzara igota, ondo ahos-
katzeari ematen diot garrantzia, hau da, ondo ulertu behar
da. Gaiak irakurri eta irakurri aritzen naiz, eta nik norma-
lean oholtzan nagoenean ez ditut bertsoaldi gehiegi entzu-
ten. Duela lau urte, puntu erantzunetan oso gaizki pasa-
tzen nuen, baina lau urte hauetan asko ikasi dut ahotsa ko-
katzen.

«Txapelketa hasten den
momentutik, astero 
bi saio prestatzeak 
lau ordu eta erdiko bilerak
eskatzen dizkigu»

HARITZ
MUJIKA 
ASTEASU
«EZ DA ERRAZA, 
BAINA MOMENTUREN
BATEAN DISFRUTATU 
EGIN NAHIKO NUKE»

O porretatik etorri berri, oraindik ere
txapelketarako txipa aldatzen aritu
da Haritz Mujika. Bertsolarientzat eta
gipuzkoarrentzat pisu berezia duela
dio asteasuarrak: «Batetik, lau urtez
behin delako, eta, bestetik, gustatzen

zaigulako, txapelketak sortzen duen saltsa. Aurten da-
tor, eta tren horretan ahalik eta luzeen irauten saiatuko
naiz, eta ea zer ateratzen den».

«Txapelketa den moduan bizi nahiko nuke, eta erlati-
bizatu, bertsotan ahalik eta ondoen egiten saiatu: asko-
tan, uste dut ahaztu egiten dugula zertara joaten garen.
Duela lau urte sentsazio txarrekin geratu nintzen, eta
gutxienez horiek aldatu nahi nituzke. Ez da erraza, bai-
na momenturen batean disfrutatu egin nahiko nuke.
Eta noski, ahal bada aurrera egin nahiko nuke».   

«Txapelketa beste saio mota bat da eta komeni da txi-
pa aldatzea. Prestaketa konkreturik ez dut egin, baina,
txapelketa datorrenean, beti pentsatzen duzu gai ba-
tzuekin, eta zure kezkak azaleratzen dituzu, gauzekiko
zure ikuspuntua zorrozten saiatzen zara. Teknikoki be-
reziki prestatu ez naizen arren,  gai batzuei buruan buel-
ta batzuk eman dizkiet. Alde horretatik, aurreko txapel-
ketarekin alderatuta, uste dut ikuspegi berriren bat ba-
daukadala».

Ariketei beldurra kendu die: «Bereziki ez daukat gus-
tuko ariketarik. Duela lau urte ariketa pare bat banituen
ezabatuta, baina lau urte hauetan lortu dut beldur hori
kentzea. Esango nuke ariketa guztiei gogoz heltzen die-
dala eta, beharbada, puntu erantzunak gustatzen zaizkit
eta ofizioka aritzea, baina ez daukat gorriz markatuko
nukeen ariketarik, ez onerako eta ezta txarrerako ere».

Txapela janzteko fabori toez galdetuta: «Esango nuke,
bi edo hiru buru izango direla, nagusiki, faboritoak. Au-
rreko txapelduna, nola ez, eta gero, beharbada, Alaia
Martin eta Agin Laburu. Niri ilusio berezia egingo lidake
Alaiak irabazteak, azken urteetan ibilbide oso oparoa
egin duelako. Euskal Herriko txapelketan kolpe gogor
bat jasotzetik datorrela uste dut, eta aurten udan entzun
dudanetan, behintzat, liluratuta utzi nau. Baina merezi
duenak irabaz dezala eta, era guztietara ere, pozik hartu-
ko dut txapelduna, eta txaloz gainera». 

BEÑAT
IGUARAN

AMASA-VILLABONA
«ORAIN ARTE OSO 
LASAI EGON NAIZ, 

BAINA ASTE HONETAN
BARRUAK MUGITU ZAIZKIT»

I gandean sartuko da txapelketan, Beñat Iguaran
amasarra. «Kezka pixka bat badut. Beste batzuk
dagoeneko txapelketan aritu dira, eta niretzat le-
hena izango da. Lehen saioa arraro samarra iza-
ten da beti. Ez dakigu zer egingo dugun, eta arris-
kutsua izaten da». 

Prestaketari buruz galdetzean, udaberritik zerbait ari-
tu dela dio: «Besteak maiatzetik aritu direnean, gai jar-
tzera askotan joaten nintzen, eta kantatu ere egiten
nuen batzuetan. Beti gero egiteko horretan, uda ere kan-
poan pasatu dut, eta oraintxe hementxe nabil, aztarrika.
Besteetan baino gutxiago, esango nuke, baina dagoena
dago. Ikusiko dugu ea nahikoa izan den». 

Txapelketako lehen saioa, eta herrian bertan egokitu
zaio: «Txapelketan esan izan balidate non ez nuen kan-
tatu nahi, herrian esango nuen. Saio ona eginez gero,
ondo herrian kantatzearekin. Tentsio gehiago izango
dudala iruditzen zait, eta jende ezagun gehiago egongo
dela ere bai. Ondo eginez gero, ondo, baina, bestela,
errua zerbaiti bota beharko diogu». 

Umorezko ariketak nabarmendu ditu: «Egunaren ara-
bera izango da. Denean saiatuko gara, eta ea non asma-
tzen dugun». Laugarren txapelketa duela esanda, asko
direla iruditzen zaio: «Lehen biak pixka bat galduta
dauzkat, ordea. Ez daukat lau txapelketa pasa ditudana-
ren sentsaziorik. Orain arte oso-oso lasai egon naiz, bai-
na aste honetan barruak mugitu zaizkit». 

Bere buruari jarri dion helburuaz galdetuta: «Egin du-
dan prestaketarekin ez nago helburu asko jartzeko ere.
Lehen fase hau pasatu nahiko nuke, eta, pasatuz gero, fi-
nalaurrekoetara ere iritsi nahiko nuke, azkenekoan iritsi
nintzelako. Baina ez dakit neure buruari helburu bat jar-
tzeko obligaziorik edo badudan. Kalean geratzen ba-
naiz, pena hartuko dut».

Txapelaz ez du asko hitz egin: «Betikoak izango dira
faborito, eta ez dut uste ezusteko handirik izango de-
nik».

15

IÑIGO
GOROSTARZU
BERASTEGI
«GOGOTSU NAGO BERRIZ
HASTEKO, ETA EA 
EGUNA LEHENBAILEHEN
IRISTEN DEN»

Z alantzak izan zituen txapelketan izena
ematearekin, Iñigo Gorostarzu Etxorde
berastegiarrak, eta aurrera egitea lortu
du, final-zortzirenetara sailkatuz. Hila-
ren 22an egokitu zaio berriz ere kanta-
tzea, Zumaian: «Udan ez gara geldirik

egon, eta gogotsu nago berriz hasteko, eta ea eguna le-
henbailehen iristen den. Egia esan, azken aldia luze sa-
mar ari zait egiten». 
Laugarren txapelketa du honakoa: «Urduritasuna

norberak bere buruari jartzen dion presioarekin lotuta
egoten da, eta beti izaten dugu helburutxoren bat jarri-
ta. Presio hori hor egoten denez, urduritasuna ere beti
hor ibiltzen da. Baina, hasieratik hona, urte horietan
guztietan, asko ikasi dudala esango nuke plazan egoten,
eta plaza aurreko minutu horiek pasatzen. Uste dut ten-
ple onean joango naizela».
Ariketei buruz galdetuta, «betidanik» ofizioetan ero-

soen sentitu izan dela dio: «Gure bertsokera normalena
hori izaten da; elkarri entzun eta elkarrekin elkarrizketa
bat sortzen saiatzen gara. Bakarkakoetarako prestatu
arren, ofizioetan nago erosoen».
Helburuak aipatzen hasita: «Nirea ematea behintzat

bai, eta saio oso bat egitea nahiko nuke. Gu, elkarrekin
gabiltzanok, maila antzekoan gabiltza, batzuk gorago
edo besteak beheraxeago, eta gure mailarekin asmatuz
gero behintzat, uste dut gutako edozein pasatu daiteke-
ela hurrengo fasera». 
Txapela janzteko dituen faboritoez ere aritu da: «Le-

hen ere puntan dabiltzan horiek izango dira. Nik uste
dut ez dagoela sorpresa emango duen inor. Orain dela
lau urte finalean egon zen edozeinek txapela jantzita
ere, uste dut ez litzatekeela ezustekoa izango. Lehen
erakutsi zutelako, eta azken lau urte hauetan ere era-
kusten aritu direlako». 

UNAI
MENDIZABAL

ZIZURKIL
«PLAZAN DUDAN

BERTSOKERA
TXAPELKETARA ERAMATEA

IZANGO DA NIRE HELBURUA »

H asteko, gogotsu dagoela aitortu du Unai
Mendizabal zizurkildarrak. Bigarren
txapelketa du, eta hilaren 28an abestu
beharko du. «Ahal den neurrian presta-
ketetarako tartea hartu dugu. Astean
behin elkartzen saiatu gara, baina beti

ez da posible izan. Orain, geratzen diren aste apur horie-
tan, pentsatzen dut intentsitate handiagoz hasiko garela.
Udan saio batzuk izan ditut eta horrek burua martxan
mantentzen laguntzen du, baina plazako jarduna eta txa-
pelketakoa oso ezberdinak dira. Bertsokera txapelketara
egokitzen ahalegindu beharko da».
Ariketez galdetuta, honakoa dio: «Ez dut ariketarik ero-

soen edo sentitzen naizenik, agian gehien aritua naizela-
ko edo zortziko txikia aipatuko nuke, nire bertsokerari
egokien joaten zaion ariketa delako», dio.
Bigarren txapelketa «oso ezberdina» izango dela adiera-

zi du: «Nigandik hasita, bizitzeko modu ezberdina izango
da. Orain dela lau urte plazan hasiberria nintzen, eta txa-
pelketarako prestakuntzan hobekuntza nabarmena sen-
titzen nuen. Agian anbizio gehiagorekin bizi izan nuen
txapelketa; sorpresa eta ezjakintasun puntu batekin ere
bai». Lau urte pasatu dira, «baina bigarren txapelketa ba-
karrik» dela azpimarratu du: «Txapelketako plaza gehiago
ezagutzen dudala uste dut, eta baita neure burua ere». 
«Ez diot neure buruari helbururik jarri, baina ez dut

ukatuko datorren Euskal Herriko txapelketan kantatzea
polita izango litzatekeenik; baina, kontziente naiz, borro-
ka horretan sartu ahal izateko, egin dudana baino lan
gehiago egin behar nuela. Plazan dudan bertsokera hori
txapelketara eramatea izango da nire helburua;  freskota-
sunez eta ohi dudan estiloan ahalik eta txukunen eta on-
doen saioak aurrera ateratzea».
Txapela janzteko aukerei begira: «Txapelketa honek

badu berezitasun bat. Belaunaldi bat txapelketatik kanpo
geratuko zela espero zen, eta ez da horrela gertatu.  Bertso-
lari beteranoetako batzuk oraindik ere txapelketan atera
dira, eta uste dut haiek duten esperientzia eta mailagatik
beteranoen finala izango dela. Egon daiteke sorpresaren
bat. Beñat Gaztelumendi eta Alaia Martin aipatuko nituz-
ke, eta eskualdeko Oihana Iguaran ere borroka horretan
ibiltzeko moduan ikusten dut».

17

MIKEL 
ARTOLA 
ALEGIA

«EMAITZARI ASKO 
BEGIRATU GABE, EA SAIO 
ON BAT EGITEN DUDAN»

T xapelketaren aurkezpenak beldur pixka
bat sortu dio Mikel Artola alegiarrari.
Gerturatzen ari den heinean erreparoa
ematen diola kontatu du. Prestaketei be-
gira, dio ez duela «tarte gehiegirik har-
tu». «Denbora izan dugu, baina ez naiz

gehiegi prestatu. Bestalde, gogoarekin nago. Duela lau
urte, bukaerarako, gehiegi eta guzti aritu ginen presta-
ketekin. Orain ilusioarekin nago, eta askoz ere lasaiago
nago. Eta, emaitzari asko begiratu gabe, ea saio on bat
egiten dudan».
Hirugarren aldiz parte hartzeak badu eraginik Artola-

rentzat: «Aurrenekoan ez zara gehiegi jabetzen non zau-
den; bigarrenean zerbait egin nahi, eta gehiegi eta dena
saiatzen zara, eta orain dagoeneko badakizu zer den txa-
pelketa, eta norberaren maila zein den ere ezagutzen
duzu, eta alde horretatik ondo» .
Hamarreko txikia du gustuko: «Ea espero dena egiten

dugun. Gero eta konbentzituago nago, askotan, saioa
egunaren araberakoa izaten dela. Bertan nerbioak kon-
trolatzen jakitea, bertso lagunekin ondo moldatzea, ea
publikoa ere nola dagoen... Niri azken saioa tokatu zait,
eta normalean azkenekoan urduritasun handia izaten
da, zer pasatuko den zain, eta ea hori guztia kontrola-
tzen dugun».
Ez dio helbururik jarri bere buruari: «Ahalik eta saio-

rik onena egin nahi nuke, eta ez dut gehiegi pentsatu
nahi hurrengoetan. Uste dut kalte egiten duela, eta an-
tsietate pixka bat ere sortzen duela». 
Txapela janzteko faboritoak badaudela argitu du:

«Nola ez, Beñat, eta baita bigarren geratu zen Alaia ere.
Finalean sartzen denak uste dut aukera baduela, eta Iña-
ki Apalategi, edo behin baino gehiagotan finalean kan-
tatu dutenak badira, eta, zergatik ez? Eta gure inguruan
ere bada ondo dabilen jendea, eta finalaren bueltan ibil
daitekeena. Nik badut esperantza, eta baten bat iritsiko
delakoan nago».

OIHANA
IGUARAN

AMASA-VILLABONA
«BERTSOTAN OSO-OSO
ONDO EGIN BEHARKO DA

AURTEN FINALERA
SARTZEKO»

D istantziatik bizi izan du orain arteko
txapelketa, Oihana Iguaran amasa-
rrak. Hirugarren aldiz parte hartuko
du eta final-laurdenetan sartuko da.
«Urri bukaerara arte ez naiz sartzen
txapelketan, eta iraileko lehen saio

hauetan kideak entzun eta ea zer sortzen den barruan».
Urruti ikusten du: «Nahiko deskonektatuta egon naiz,

eta distantzia hori hartzeko gogoa neukan. Gosez iritsi
nahi nuen txapelketara, eta baietz ematen du. Gustura
ari naiz dinamika ikusten, eta jendearekin topatzen».
Txapelketa prestatzeaz galdetuta: «Ez dut murgildu

nahi izan, ez dudalako txapelketako egituran burua jarri
nahi. Bertsotan egin nahi dut, eta bertsotan ahalik eta
ondoen egiteko batzuetan mugatzaile samarra izaten da
txapelketako egitura, orduan, molde horretara ahalik
eta beranduen sartzen saiatuko naiz. Ahalik eta zabalen
iritsi nahi dut».
Duela lau urte finalean izatearen eragina izango du

Iguaranek: «Egia da, badirudiela finalera iritsi beharra
daukadala eta, nik behin esperientzia hori bizituta, du-
darik gabe, finalean kantatu nahi dut. Ideala litzateke,
duela lau urte sorpresa moduan iritsi nintzen moduan,
aurten gosearekin iristea finalera. Gauza da, jende oso
ona dagoela eta kosta egingo dela finalera iristea. Saioz
saio joan behar da, eta ahalik eta ondoen jardun. Gure
onenetik gertu bagaude, agian lortuko dugu berriz ere fi-
nalean kantatzea. Ez da batere erraza izango, eta lan
egin beharko da, eta bertsotan oso-oso ondo egin behar-
ko da aurten finalera sartzeko». 
Txapela janzteko faboritoen inguruan galdetuta, asko

ditu Iguaranek: «Eta egunaren arabera aldatu egingo ni-
tuzke, eta aurtengo Gipuzkoako txapelketan hori oso pò-
lita iruditzen zait. Finaleko izenak oso ireki ikusten di-
tut, hau da, asko alda daitezke. Eta, bestetik, txapeldun
izateko ere lau bat pertsona ikusten ditut eta, gainetik,
beste edonor sar daitekeela iruditzen zait».

19

Sagardoarekiko
irrika

berreskuratzen
Iraila amaitu artean, Euskal Herriko V. Sagardo Txapelketa Herrikoia jokatuko

dute. Lau finalaurreko eta finala izango ditu lehiak eta, besteak beste,
eskualdeko bi herri zapalduko dituzte finalaurrekoek: Aduna eta Lizartza.
Gaur izango da sagardoak epaitzeko lehen eguna, Adunako frontoian, eta

bihar egingo dute bigarren saioa, Lizartzako Txirrita elkartean. 

Irati Saizar Artola

E uskal Herriko sagardorik onena zein
izango, nork egingo, hortxe erronka. Bos-
garren urtez antolatu du txapelketa Gi-
puzkoako Sagardogileen Elkarteak. 42
sagardotegik hartuko dute parte, gaur
hasi eta irailaren 28an amaituko den

lehian, eta horietatik lau Tolosaldeko sagardotegiak izango
dira: Aburuza, Eguzkitza, Goikoetxea eta Zabala. 
Badu berezitik txapelketa honek. Lau finalaurreko eta fi-

nala dituzte aurretik, eta otordu baten bueltan epaitu ohi
dituzte sagardoak. Aurten, eskualdeko bi herritan egingo
dituzte finalerdiak: Adunan eta Lizartzan. Adunan gaur
bertan egingo dute afaria, 20:00etan, frontoian. Lizartzan,
berriz, bihar egingo dute bazkaria, 14:00etan, Txirrita El-
kartean. Gainerako bi finalerdiak Orion eta Zornotzan
izango dira, irailaren 20an eta 21ean. Finala, berriz, iraila-
ren 28an ospatuko dute, Usurbilgo Ergobiko plazan.
Txapelketa honen berezitasun nagusiena da, epailea

edonor izan daitekeela; otorduetara joateko aldez aurretik
txartela erosi duen horixe bera izango da, sagardoa dastatu
eta puntuatuko duena. Olatz Mitxelena Gipuzkoako Sagar-
dogileen Elkarteko koordinatzaileak azaldu duenez,  «otor-
duaren bueltan esertzen da jendea, eta 10-11 sagardo ezber-

din ateratzen ditugu mahaira. Horiek dastatu, eta beraien
irizpide eta gustuen arabera puntuatzen dituzte».
Ez da aditua izan behar, beraz, epaile lanak egiteko. Gai-

nera, sagardogile bati zerk axolako dio gehiago, aditu batek
esango dionak ala kontsumitzaileak? Mitxelenaren ustez,
sagardogilearentzat bi iritziak dira garrantzitsuak: «Azken
batean, adituen iritzia baliagarria da zure sagardoaren pa-
rametroak nondik nora doazen jakiteko, baina azken kon-
tsumitzaile hori da ondoren sagardoa edango duena, be-
raz, biak dira aberasgarriak».
Pentsa daiteke, ordea, edozein herritar epaile izanda, za-

porea soilik hartuko duela kontuan, baina Mitxelenaren
ustez, «jendeak uste baino sagardo mota gehiago du aurrez
edana eta, egun horretan, modu kontzientean edaten du
jendeak. Uste baino aditu gehiago ateratzen dira horrelako
egunetan». 
Zaporea, kolorea eta usaina. Berez, horiek dira sagardoa

epaitzerakoan kontuan hartu beharreko hiru ezaugarriak.
Hala ere, txapelketa horretan ezaugarriak ez dira bakarka
bereizten, puntuazio orokorra, bakarra, ematen zaio sagar-
do bakoitzari. 
Botilak etiketarik gabe aurkeztu ohi dituzte, beraz, jen-

deak ez du jakingo zein sagardotegitako sagardoa edaten

TOLOSALDEA
GASTRONOMIA

www.ataria.eus . 107.6 fm
2019ko irailaren 13a

20

a020-023_ataria_Diseinua  2019/09/09  18:03  Página 1



ari den. Bestalde, mahai bakoitzean pun-
tuazio orri bat egoten da, mahaikideek sa-
gardoa dastatzean puntuatu ahal izateko.
5etik 10erako zenbaki bat idatzi behar iza-
ten dute. 

Otorduan bertan, sagardo guztiak  aldi
berean dastatu ahal izateko sistema bat
dute: «Lehen platerarekin sagardo guztiak
dastatzen dira: mahai bakoitzeko sagardo
ezberdin bat uzten dugu eta, ondoren,
txandatu egiten ditugu». Sagardo guztiak
momentu berean dastatzeko gai egotea-
ren arrazoia honakoa dela azaldu du Mi-
txelenak: «Lehenengo tragoa, jendeak
esan moduan, gusturen edaten dena iza-
ten denez, sagardo guztiek daukate auke-
ra lehen trago hori izateko, sagardo guz-
tiak aldi berean dastatuz».

Finalaurreko bakoitzean, lehen bi pun-
tuazio altuenak dituzten sagardotegiak
automatikoki pasatuko dira finalera, eta gainontzeko sa-
gardoak puntuazioaren arabera sailkatuko dira, hurrenez
hurren. Guztira, 12 sagardotegi iritsiko dira finalera. Finala-

ren ondoren, finalistak izan diren sa-
gardogileen berri soilik emango dute;
gainerakoak, alfabetikoki ordenatuta
argitaratuko dituzte. 

Jan-edanaren bueltan
Sagardo trago baten eta beste baten ar-
tean, zer hobe, mokadu bat egitea bai-
no. Eta sagardoari puntuazioa emate-
ko bada, gainera, are gehiago. Horreta-
rako egiten dute txapelketa,
otorduaren bueltan. Edateko, bertako
sagardoa izaten dute, eta jateko ere
bertako produktuak erabiltzea gusta-
tzen zaiela aitortu du Mitxelenak.
«Txomin Parrilla eta bere lantaldearen
bidez, eta Diametro200 eta bertako su-
kaldarien eskutik egiten dugu otordua,
eta produktuak bertakoak dira: beste-
ak beste, Lumagorri, Urkaiko, Euska-

ber, Barrenetxe barazkiak... Guztia bertako produktuekin
egiten saiatzen gara». Gipuzkoako Sagardogileen Elkarte-
an, Basatxerrik eta Lurlan Elkarteak elkarlanerako proiek-

Iazko finala Usurbilgo frontoian ospatu zuten, iraila amaieran. ATARIA

FINALAURREKOAK

IRAILAK 13, ADUNA
20:00etan, frontoian

IRAILAK 14, LIZARTZA
14:00etan, Txirrita elkartean

IRAILAK 20, ORIO
20:00etan, Aldapa elkartean

IRAILAK 21, ZORNOTZA
20:00etan, Edurmendi elkartean

FINALA

IRAILAK 28, ASTIGARRAGA
20:00etan, Ergobiko plazan

tu bat dute, eta hura hartzen dute oinarri sagardoarekin
egokien uztartzen diren platerak aukeratzerako garaian. 
Gaur Adunan eta bihar Lizartzan, honakoa izango da

menua: Basatxerri urdaiazpikoa eta txorizoa, entsalada,
ajoarrieroa, Basatxerri xolomoburua eta Idiazabal gazta
irasagarrarekin. 
Eskualdeko bi herri zapalduko ditu aurtengo txapelke-

tak, baina edozein izan zitekeen. Mitxelenak dioenez, ez
dute batzuek besteek baino lehentasun gehiago. «Norma-
lean, udaletatik edota elkarteetatik jasotzen ditugu eskae-
rak, haien herrietan otorduak egiteko, eta guk, gure alde-
tik, lantalde aktibo bat soilik eskatzen dugu». Lehen 
hartu-eman horretan, sagardo elkarteak ikusten badu
atzetik lantalde sendo bat dagoela, hurrengo pausoak ema-
ten dituzte. «Beraiek interesa dutela erakusten badute, gu-
retzat hori lasaitasunaren eta arrakastaren lehen pausua

da, izan ere, ez da erraza kanpoko eragile bat horrelako he-
rri batean sartzea, zerbait antolatu nahi duzula  esanez»,
dio Mitxelenak. Herrietako lantaldeen presentzia «ezin-
bestekoa» dela adierazi du, «bai egunean bertan zerbitza-
tzeko, baita ahoz ahoko lana egiteko ere».   
Giro aparta sortzen dela ziurtatu du, orain arte egin di-

tuzten txapelketa guztietan. Gainera, herri bakoitzeko
puntuazioari begira jarrita, antzeman egiten omen dute
herri horretan zein sagardo mota den gogokoen. «Herri ba-
tean, adibidez, gozoagoa den sagardo batek nabarmen lor-
tzen ditu puntu gehien; beste batean, ordea, garratz ukitua
duenak irabaziko du, alde handiarekin; benetan bitxia iza-
ten da hori».

Txapelketaren  garrantzia
Aurten, bosgarren aldiz jokatuko dute txapelketa. Histori-

koki horrelako txapelketak egin izan dira, eta orain sare
hori berreskuratzea da asmoa, Mitxelenaren ustez. «Gure-
tzat garrantzitsuena da, kontsumitzaileen artean sagardo-
arekiko irrika hori berriro bueltatzea, eta jendeak sagardoa
ilusioz gozatzea». 
Sagardoa produktu herrikoia izan da, betidanik. Mitxe-

lenaren hitzetan, «batez ere, Gipuzkoan kultura handia
daukagu produktu honekiko, etxe askotan egin izan dela-
ko, mende luzetan». Gipuzkoako Sagardogileen Elkartea
lanketa bat egiten ari da, egun, sagardoak daukan herritar
izaera horri berriro balioa eman, kultura ezagutu, eta
transmisio hori ahalik eta txukunen egiteko. «Txapelketa-
ko afari edo bazkari horietan sagardoarekiko sortzen den
irrikak, sagardoaren inguruko konbertsazio horiek eta iri-
tzi emate horiek, mesede egiten diote produktuari, eta izu-
garri polita da».  

PARTE
HARTZAILEAK
ABURUZA (Aduna)
AGINAGA (Usurbil)
AKARREGI (Hernani)
ALBERRO (Hernani)
ALORRENEA (Astigarraga)
AÑOTA (Azpeitia)
ARAETA (Zubieta)
ASTARBE (Astigarraga)
ASTIAZARAN (Zubieta)
BELTZENIA (Urruña)
BEREZIARTUA (Astigarraga)
CALONGE (Donostia)
EGILUZE (Errenteria)
EGUZKITZA (Tolosa)
EKAIN (Zestoa)
ETXEBERRIA (Astigarraga)
EULA (Urnieta)
GAZTAÑAGA (Andoain)
GOIKOETXEA (Lizartza)
IPARRAGIRRE (Hernani)
IRIGOIEN (Astigarraga)
ITXASBURU (Hernani)
IZETA (Aia)
LARRARTE (Astigarraga)
LARRE-GAIN (Hernani)
LIZEAGA (Astigarraga)
OIANUME (Urnieta)
OIALUME ZAHAR (Astigarraga)
OIARBIDE (Astigarraga)
OIHARTE (Zerain)
OLA (Irun)
ORDO ZELAI (Oiartzun)
OTSUA ENEA (Hernani)
PETRITEGI (Astigarraga)
REZOLA (Astigarraga)
RUFINO (Hernani)
SATXOTA (Aia)
SETIEN (Urnieta)
TXIMISTA (Ordizia)
URDAIRA (Usurbil)
UXARTE (Zornotza)
ZABALA (Aduna)

Tolosaldeko ETEek
erabilgarri dute Haziinova 

Haziinova proiektuak Enpresa Txiki eta
Ertain (ETE) diren 2.400 enpresarenga-
naino iritsi, eta 500 proiektu mobilizatu
nahi ditu. Helburua da, Euskadiko es-
kualde guztietan dauden, eta berritzeko
joerarik ez duten enpresa txikietara iris-
tea da, eta horiei guztiei lehen esperien-
tzia dohainik eta modu sinple eta azka-
rrean eskaintzea da.
40 eragilez osatutako sare batek hiru

lurraldeetako enpresak mobilizatuko
ditu, eta laguntza emango die prozesu
osoan. Horien artean da, Tolosaldea Ga-
ratzen garapen agentzia.

Honakoa da Hazinnova
zerbitzuak eskaintzen duena:
• Aholkularitza espezializatuko doako
50 ordu 
• Hazinnova eragile bat prozesu osoan
zehar
• Karga administratibo oso txikia
• Emaitzak hiru hilabetean 

SPRI eta Innovasque taldeen
elkarlana da, eta 2,5 milioi
euroko aurrekontua du,
enpresen eraberritzerako

Hazinnova zerbitzuak laguntza
emango die euskal ETEei,
honakorako:
• Enpresaren errentagarritasuna kon-
trolatzeko
• Prozesuen eraginkortasuna hobetzeko
• Entrega gastuak edo epeak murrizteko
• Antolakundeko langileak motibatzeko
• Merkatuko kuota handitzeko
• Bezero-segmentu berrietara iristeko
• Marka eta diseinu industrialak babes-
teko
Enpresek gehienez bi mikro-proiek-

tu abiaraz ditzakete urtebetean, arlo
hauetakoren batean: ekonomia eta fi-
nantzen kudeaketa, produkzioa, logis-
tika, barne-prozesuak, pertsonak, beze-
roak eta merkatu berriak. Horrez gain,
marka eta erregistroen arloan, behar
adina mikro-proiektu egin ahal izango
dituzte.
Hazinnova proiektuak lehentasu-

nezko jarduera-sektore batzuk finkatu
ditu, berrikuntza proiektuen onuradun
izan daitezkeen ETEentzat. Industria
sektorean, lehentasunezko jarduerak
izango dira manufaktura, erakusketa,
energia-hornikuntza eta uren eta hon-
dakinen kudeaketa; hirugarren sekto-

rean, aldiz, lehentasunezkoak izango
dira industriarekin zerikusia duten zer-
bitzuak, informazio teknologiekin lotu-
tako jarduerak, handizkako merkatari-
tza, garraioa eta biltegiratzea, finantza
jarduerak eta aseguruak.
Lehentasuna da Euskadiko enpresa

berritzaileen kopurua handitzea, eta
berritzeko joerarik ez duten enpresek
lehen esperientzia baliagarri eta prakti-
koa izatea berrikuntzarekin. Eusko
Jaurlaritzak, SPRI Taldearen bitartez,
konpromisoa hartu du arlo horretako
jardueren ingurukorak finantzatzeko,
berrikuntza ETE txikienetaraino irits
dadin, eurentzako laguntza espezifiko-
ekin. Ildo beretik, Innobasque-k adiera-
zi du, handitu egin nahi duela ETEei
ematen dien laguntza, berrikuntzaren
bidean sartzen laguntzeko.
Programaren inguruko xehetasun

gehiago emango dituzte Tolosaldea Ga-
ratzen, SPRI eta Innobasqueko ordez-
kariek, datorren urriaren 1ean, Lehibe-
rri Zentroan egingo duten informazio
jardunaldian. Argibide gehiagorako, in-
teresa dutenen zerbitzura daude lehibe-
rri@tolosaldea.eushelbidea, edo 943 65
45 01 telefonoa. 

PUBLIRREPORTAJEA

SAPERE AUDE

Eta, zeri buruzkoa
da zure tesia?
Eta… zeri buruzkoa da zure tesia?

Beharbada, doktoregai bati egin da-
kiokeen galderarik zailena izango da.
Kontuaren mamia ikus dezazuen, hor
doa nire tesi-proiektuaren izenburua:
«lncRNAk: Mieloma Anizkoitzaren
tratamendurako itu terapeutiko be-
rriak aptamero-siRNA kimerak erabi-
liz». Polita, ezta? Baina seguruenik
zuei, irakurleoi, biologia molekularre-
an adituak ez bazarete behintzat, hitz
hauek txinera bezain ulergarriak egin-
go zaizkizue. Hau da, ez didazue ia tu-
tik ere ulertu. 
Modu errazago batean azaltzerik
bai?

Hor dator hurrengo galdera logiko
eta koherentea, esango du-
zue, baina ni bezalako dokto-
regai hasiberri batentzat ez
da nolanahiko erronka. Nire
kasuan, hezur muineko min-
bizi mota jakin baten garape-
nerako zenbait mekanismo
aztertzen dihardut, gaixota-
sunaren garapenean duten
eragina ikusteko. Nahiko po-
lita geratu zait, ezta? Hala

ere, bistan dago ez duela nire proiek-
tuaren jatorrizko izenburuaren antza
handirik, eta ez duela izenburuko hitz
zientifiko bat bera ere argitzen lagun-
tzen…
En fin… Ez da batere erraza!

Seguruenik, hemendik aterako du-
zuen ondorioa nik ateratakoaren an-
tzekoa da: tesiaren izenburu ponposo
bezain zientifikoak ez du bere zabal-
kundean eta zientziarekiko interesa
pizten gehiegi laguntzen. Eta punto.

Eta hau da doktoregai hasiberri mo-
dura aurkitu dudan erronka handieta-
ko bat, dibulgazioarena hain zuen.
Nola elkarbanatu dezaket nire ustetan
zirraragarria den tesi-proiektua, eta

horren atzean dagoen zien-
tzia, zuekin? Nola egin ditza-
ket urte honetan nire «alaba»
bihurtu diren milioika zelu-
latxodun ontziak eta bakte-
rioz jositako plakak zuentzat
erakargarri? Nola azaldu, az-
ken finean, zientzia abentu-
ra erraldoi bat izan daitekee-
la? Ez dira gutxi zientzian us-
tekabean egin diren

aurkikuntzak, serendipia (bat-bateko
zortedun aurkikuntza) delakoari es-
ker. Esaterako, Alexander Fleming-ek
penizilina aurkitu zuen, bakterioak
hazteko petri plaka batzuk eguraldi
txarreko egunetan bere idazmahai

gainean ahaztuta utzi izanari esker.
Eta, horregatik, seguruenik zientziala-
riok ameslari erromantikoak izango
gara, ez baitugu galtzen porrot egin
duten ehunka esperimenturen artean
hurrengo Fleming egingo gaituen
emaitza aurkitzearen esperantza. Fi-
nean, hau da zientziaren magia, lerro
hauen bidez zuekin elkarbanatu nahi
nukeena.

Gauzak horrela, esaera zaharrak
dioen bezala, gustuko lekuan aldapa-
rik ez. Beraz, urte honetan saiatu nahi-
ko nuke, ATARIAk eman didan txoko
honen bidez, zientzian eta, bereziki,
biologia molekularraren alorrean, in-
teresgarriak, bitxiak,… diren gaiak
zuei gerturatzen. Zuen interesa piztu
eta polemikoak izan daitezkeen gaien
inguruan eztabaida zabaltzen bada,
ederki (egon ziur hemen jorratu nahi
ditudan gai batzuk zalaparta eragiteko
modukoak direla, ea morbo pixka ba-
tek zuen interesa pizten duen). Beste-
la, irakurritakoak kuadrillako poteoan
hitz egiteko eguneko bitxikeria modu-
ra balioko badizue, irakurle maiteok,
konformatuko naiz. 

Beraz, besterik gabe, ongietorriak
izan zaitezte zientziaren txoko hone-
tara. Espero dut zuen interesekoa eta
gustukoa izatea. Bestalde, dibulga-
tzaile neofito modura, pazientzia es-
katuko dizuet nirekin, eta laguntza ere
bai. Interesatzen, gustatzen, kezka-
tzen zaituzten gairen bat buruan ba-
duzue, idatzi lasai! Saiatuko naiz zuen
zalantzak ahalik eta modu onenean
erantzuten.

Ea esperimentua ondo ateratzen
den, saia gaitezen. Sapere aude.

ANE
AMUNDARAIN
BIOMEDIKUNTZAN
DOKTOREGAIA

Eta hau da doktoregai
hasiberri moduan aurkitu
dudan erronka handienetako
bat, dibulgazioarena

Seguruenik zientzialariok
ameslari erromantikoak
izango gara, ez baitugu 
galtzen  (...) esperantza

OSTIRALA
IRAILAK 13

ADUNA
20:00.Euskal Herriko V. sagardo
txapelketa herrikoiaren saioetako bat,
frontoian.  

ALEGIA
KALEBEHERAKO JAIAK
19:00.Kalebeherako festen hasiera
iragartzeko txupinazoa. Jarraian, kalejira
Kalebeheraraino, Errotako Zezenarekin,
Debako Erraldoiarekin eta Alegiako
Buruarinekin. 
20:00.Patata tortilla lehiaketa eta zahagi
ardoa. 

AMASA-VILLABONA
18:30. Iraitz Arrospideri omenaldia
Villabonako Errebote plazan, 50
kilometroko munduko txapelketa irabazi
izanagatik. Haur krosa egingo dute
lehenengo, 12 urtetik beherakoentzat,
Errebote plazatik hasita. 19:00etan, Iraitz
Arrospideren ekitaldia izango da, Errebote
plazan bertan. 

TOLOSA
16:00-18:30.Futboleroak txapelketa
Herrikide jesuitinetan.

TOLOSAKO GARAGARDO FESTA
18:00-02:00.Garagardo festa zabalik. 
19:00-21:00 / 23:00-02:00. DJ Jotatxo
ariko da musika jartzen.

LARUNBATA
IRAILAK 14

ALKIZA
18:00.Grap-hik! egitasmoaren barruan,
Antonio Casado da Rocharen hitzaldia, eta
SK efimeroak taldearen antzezlana: Site
specific.  

AMASA-VILLABONA
16:30.Txakolin eguna izango dute Amasan.
Herri kirolekin  hasiko dira hitzorduak:
Zizurkil-Amasa desafioa. Ondoren. Irene
Caminos trialeko munduko txapeldunaren
erakustaldia. 
17:45.Txakolin dastatzea. Txakolina + bi
pitxo: 5 euro.

ANOETA
10:00.Basagain Burdin Aroko herrixkara
bisita gidatua egingo dute, Aranzadi
Zientzia elkarteko Xabier Peñalvaren
eskutik, herriko plazatik irtenda.

ALEGIA
KALEBEHERAKO JAIAK
12:00.Haur eta helduen krosa, parketik
abiatuta.  
16:00. Pala txapelketako kanporaketak,
finalak erabakita geratu arte. Aldi berean
haur jolasak izango dira, txokolatea
banatuko dute eta zinta karrera jokatuko
dute. 
Iluntzean.Zahagi ardoa. 
22:30. Bertso saioa izango da.

LIZARTZA
10:00.Euskal Herriko V. sagardo
txapelketa herrikoia, Txirrita elkartean. 

TOLOSA
11:00.Elkartasun estropada Tolosako
elkarteek antolatuta, batelen artean. Buru
Bihotzez elkartera bideratuko dituzte
irabazi ekonomikoak. Zerkausian pintxoak
dastatzeko aukera izango da goizean, eta
eguerdian herri bazkaria egingo dute.

Ondoren, kalejira izango da, Udaberri
dantza taldeko fanfarrearekin.
22:30.Kontzertua Bonberenean: Biznaga.
Sarrera 8 euro. 

TOLOSAKO GARAGARDO FESTA
16:00.Mus txapelketa.
19:00-21:00 / 23:00-02:00. DJ Bull.

GAZTETXE EGUNA EZPALAN
10:00.Mural margotzea. 
12:30. Manifestazioa Ezpalatik abiatuta. 
14:30.Bazkaria. 
17:00.Gaztetxe artekojolasak. 
19:00. Intziri. 
21:00.Zerbeza feria gaztetxeroa.
Bokadiloak eta artisau garagaroa 6 euroan. 
22:30.Little Martin Selektah eta Basagain
Soinu Sistema.

UGANEKO SANTUIPEKO JAIAK
11:30etik aurrera. Pintxoak salgai. 
12:00.Sega apustua. Jokin Garmendia eta
Andoni Egia. Arkaitz Arteaga eta Andoni
Dorronsoro. 
13:00. Hernaniko bertsolariak. 
14:30. Bazkaria. Ondoren. Mus eta toka
txapelketa. 
17:30. Ume jolasak. Ondoren. Saskiaren
zozketa. 
21:30. Auzo afaria. 

ARRAUNEAN, ALZHEIMERRA DUTEN GAIXOEN ALDE
Tolosako elkarteek seigarrenez antolatu dute, elkartasun estropada. 2019koa, alzhei-
merra edo bestelako dementziak dituzten gaixoei eta haien senideei laguntzeko izango
da, eta Buru-Bihotzez elkartea babestuko dute, bihar, 11:00etatik aurrera.  ASIER IMAZ

Agenda

Egunean osoan.Unai eta Ezkide
trikitilariak, DJ Momomo eta mojitoak..

IGANDEA
IRAILAK 15

ALEGIA
KALEBEHERAKO FESTAK
13:00.Sagardo dastatzea eta sardina
erreak dastatzeko aukera. 
14:30. Parkean bazkaria. 
17:00.Haurren pilota txapelketako eta
helduen pala txapelketako finalak.

AMASA-VILLABONA
17:00.Gipuzkoako Bertsolari Txapelketako
final-zortzirenetako saioa, Gurea
antzokiak. Ikusi 10-19. orriak. 

BERASTEGI
07:45.Herniora irteera, Urepele biltokitik.
Herriko plazan elkartuko dira, eta Tolosatik
nahiz Iturrioztik igotzeko aukera izango
dute.

IBARRA
IBARRAKO XX. AZOKA
08:00.Bi gune izango ditu azokak:
Emeterio Arrese parkea eta San
Bartolome plaza. Animaliak Arane iturriaren
iguruan izango dira ikusgai. Azokan,
Ibarrako piperraren Euskal Herriko
Lehiaketa Gastronomikoa egingo dute, eta

Euskal Piper Tokapeta ere bai. Tolosaldeko
Ezti Lehiaketa ere izango da. Arane
baserria bisitatuko dute. 
12:15.Sukaldaritza erakustaldia edo
showcookinga, Emeterio Arresen, piperrak
sukaldean izan ditzakeen hainbat aukera
erakutsiz. 
13:30.Piperboomdesafioa Emeterio
Arresen:5 minutuan ahalik eta piper gorri
gehien jateko lehiaketa. 
14:30. Herri bazkaria San Bartolome
plazako estalpean.  

TOLOSA
TOLOSAKO GARAGARDO FESTA
18:00-00:00.Azken eguna garagardoak
eta jakiak dastatzeko, Zerkausian.

ASTELEHENA
IRAILAK 16

ALKIZA
17:00.Sormen kabia kultur etxean,
ontziekin argazki kamerak eraikitzeko. 6
urtetik gorako haur eta helduentzat izango
da, eta Nagore Legarreta izango da saioa
gidatuko duena. 

TOLOSA
18:00.Hileroko odol-ateratzea izango da.
Txandarako zenbakiak kultur etxeko
sarrera izango dira, egunean bertan,
17:30etik aurrera. 

ZINEMA

EL CUENTO DE LAS COMADREJAS
Igandea (19:30). 
Astelehena (20:30)
Leidor aretoa, Tolosa. 

DATOZENAK: 

UTOYA, 22 DE JULIO
Zine foruma, jatorrizko bertsioan
Osteguna (19:15 / 21:45)
Leidor aretoa, Tolosa. 

107.6 fm . www.ataria.eus
2019ko irailaren 13a

AGENDA

San Frantzisko, 23
Tel.: 943 69 84 70

TOLOSA

R.
P.

S.
 1

75
/1

5 
I.L

.G
.

Kontsultatu itzazu zure optikan kanpainaren
ezaugarriak.Ezingo da beste eskaintza 
batzuetan erabili.

lehena zerbitzu optikoetan

Gure betaurreko guztiak
bilduma berrietakoak dira www.multiopticasgipuzkoa.com

99€

2 mó
graduatu 
erre�exuen
aurkako lenteekin

E z dakit zuenetan, baina gurean
komuneko paperaren eta bere
barruko kartoi marroixkarekin
oso gauza xelebreak gertatzen

zaizkigu. Gurean, zuenetan bezala,
uste dut, etxeko guztiok
erabiltzen dugu komune-
ko papera. Garai batean
aza hostoarekin garbitzen
zuten hainbatek, baina,
egun, gure mendebaldar-
tuhonetan, normalena
komuneko papera erabil-
tzea da.

Gurean, hortik kanpo
hasten dira kontuak. Ko-
muneko paperaren ba-
rruko kartoia inoiz ez da iristen papera
eta kartoia birziklatzeko etxean dauka-
gun leku txukunera. Beti geratzen da
bonba botatzeko zisternaren gainean,
eta egunetan egon liteke hantxe, mo-
numentu ederra bailitzan, idazten ari
den ergelak bere tokira eramaten ez
badu. Gauza kuriosoa benetan! Zuene-
tan?

Komuneko papera amaitutakoan
berria jartzearena da beste kontu gene-
roa. Amaitutakoan, behar-beharrezkoa

izanez gero, hartuko du gure etxeko
gehiengoak paper berria, baina, dago-
kion tokian jarri gabe geratuko da,
gehien-gehienetan. 

Papera amaitu eta gehiago behar
ezean, hantxe geratuko da
berria jarri gabe, berez al-
datuko delakoan, eta hu-
rrengoa datorrenean be-
rria jarrita aurkituko due-
lakoan, itxura denez. 

Berria hartzekotan, eta,
erabili ondoren, gehien-
gehinetan bere lekuan ja-
rri gabe, komunaren edo-
zein tokitan utzita geratu-
ko da, eta zaharraren

kartoi marroixka, pentsatzen ari zare-
tena, zisternaren gainean betiko.

Ondorengoa nire kapritxoa izan lite-
ke. Baina, ondoezen baten ondorioz,
baten batek komuneko papera alda-
tzen badu, zergatik jarri behar du zin-
tzilik dagoen papera hormaren kontra
begira aurrealdera jarri beharrean, ero-
soago denean erabiltzeko, gurean,
behinik behin? 

Komuneko papera etxeko guztiok al-
datzearen aldeko plataformak sinatua.

IÑAKI AZALDEGI
ARRIETA

OINEZKOA 

Komuneko paperaz

Komuneko paperaren
barruko kartoia inoiz ez

da iristen papera eta
kartoia birziklatzeko

etxean daukagun leku
txukunera. Beti geratzen

da bonba botatzeko
zisternaren gainean, eta

egunetan egon liteke
hantxe, monumentu

ederra bailitzan, idazten
ari den ergelak bere

tokira eramaten ez badu.
Gauza kuriosoa benetan! 

ADUR GOROSTIDI

Gipuzkoako bertsolarien 
Txapelketa da aitzaki
Asteburuan kantu lekuak
Villabona ta Oñati
Harituzeko lagun-kidean 
Kantatzekoak izaki
zorte onena eskaintzen diet
Haritzi eta Beñati

Doinua
Nire gogoa 
hegan dijoa

Lagunei

Iritzia

IRITZIA

I siltasuna nagusitu da egongelan.
Ahizpak gaua lagunekin igaro be-
har zuela esan zuen etxean, baina
neska-lagunarenera joan da. Eta

gurasoek, modu batera edo bestera,
izan dute honen berri.
Hala ere, ahizparekin se-
sioan hastean, ez diote ge-
zurra aurpegiratu; etxean
ez dela ia inoiz egoten le-
poratu diote, besterik ez. 

Eta, azkenean, mutu ge-
ratzea erabaki dute bi alde-
ek. Ahizpa, esan beharko
lituzkeen hitzen artean
igerian, aurpegia emateko
asmorik gabe; eta, gurasoak, esaldi per-
fektuaren bila. Inkomunikazioa.

Bitxia da egoera. Batez ere, ahotsa de-
lako erabiltzen ikasten dugun lehenen-
go tresnetako bat. Hitz egiteko, jakina.
Eta, jada, nola erabili jakin beharko ge-
nukeelako. 

Baina, hala ere, hitzik gabe geratzean
sentitutako estutasunak, hitzen aurre-
an eraikitako harresiak eta behin esan-
dakoek irekitako zaurien orbainak, ez
dira hain ezezagunak gure eguneroko-
tasunean. 

Askotan gertatzen zaigu, eztabaida
bukatzean pentsatzen geratu, eta or-
duan lortzea, esan behar genituen hi-
tzak elkarlotzea, aurkaria jokoz kanpo
utzi izango lukeen esaldi borobil hura

osatuz. Horrelakoetan
gogoratzen gara, behin
isildutakoek eragindako
gaizki ulertuez, «esan
izan banio» hasiera duten
esaldiez.

Zer gertatzen da hitze-
kin, hainbeste buruhaus-
te sortzeko?

Hizkuntzak hegalak
ematen dizkigu, gure iri-

tzia eman eta aske izateko. Baina, bes-
te edozein tresnarekin bezala, ikasi be-
harra dago. Hegan egiten ikasi. Eta,
behin ikasi ondoren, habitik jauzi egi-
teko ausardia bildu.

Baina, tira, etxekoa isilune soil bat
ere izan daiteke, eta arazoa nire gehie-
gizko gogoeta. Izan liteke, bai. Baina,
egia esan, oraintxe espero dudan gau-
za bakarra etxeko isiltasun hau goiz
amaitzea da, nik ere mutil-lagunaren
etxera joateko baimena eskatu behar
baitut.

JONE ALBERDI
IKASLEA 

Hitzezko hegalak 

Hizkuntzak hegalak
ematen dizkigu, gure
iritzia eman eta aske
izateko. Baina, beste
edozein tresnarekin
bezala, ikasi beharra
dago. Hegan egiten ikasi.
Eta, behin ikasi ondoren,
habitik jauzi egiteko
ausardia bildu.

KOMIKIA JOSEBA ANTXUSTEGIETXARTE

EGURALDIA

GAUR
Eguraldi eguzkitsu eta egonkorra
izango dugu. Egun guztian zehar
eguzkia nagusituko da eta horrekin,
eta ekialdeko haizearen laguntzari es-
ker, termometroa balio beroetara eto-
rriko zaigu. Eguneko erdiko orduetan

26-28 bitartean
mantenduko da
tenperatura maxi-
moa; uda beteko
eguraldia, beraz.
Arratsalde parte-
an, goi hodeiren
bat edo beste iku-
siko dugu baina
batere ondoriorik
ekarri gabe.

BIHAR
Eguraldi polita espero da. Aurreko
egunarekin alderatuz, hodei gehiago
ikusiko dugu, batez ere, arratsalde
partean. Goiz partean giro eguzkitsua
izango da, ondoren, arratsalde parte-
an, bero hodei batzuk garatuko zaizki-
gu, baina ez dute ekaitzetarako joera-
rik izango. Beraz, larunbatean egural-
di lasaiarekin jarraituko dugu, eta
bero egiten segiko du. 

ETZI
Eguraldi lasaiagoa. Goizaldean, egun-
sentian eta goizean goiz, baliteke
ekaitz zaparradaren bat izatea. Auke-
ra txikia da, eta lau tanto bakarrik
izango dira, ondoren, eguneko erdiko
orduetan, giro lasaia izango da. Berriz
ere tenperatura altua izango da, 30
graduren bueltan. Ondoren, arratsal-
de erditik aurrera, ezegonkortasuna
areagotu egingo da; ekaitzetarako joe-
ra hartuko du. Arratsalde erditik au-
rrera, modu irregularrean, ekaitz za-
parradak izango dira, eta egoera zer-
txobait nahastu egingo da. Ekaitzak
jotzen duen lekuetan tenperatura jai-
tsi eta, noski, tenperaturak beheraxe-
ago etorriko zaizkigu. 

FARMAZIAK

OSTIRALA, IRAILAREN 13A
TOLOSA
Egunekoa.
Jesus Mari Echeveste Elosegui. 
Gernikako Arbolaren lorategiak, 3. 
Telefonoa: 943 65 10 40.

LARUNBATA, IRAILAREN 14A
IBARRA
Egunekoa.
Edurne Mugica Martinez. 
Euskal Herria kalea, 3. 
Telefonoa: 943 67 09 15.

IGANDEA, IRAILAREN 15A
TOLOSA
Egunekoa.
Marta Olarreaga Aramburu. 
Martin Jose Iraola, 10. 
Telefonoa: 943 67 24 38.

ASTELEHENA, IRAILAREN 16A
IBARRA
Egunekoa.
Edurne Mugica Martinez. 
Euskal Herria kalea, 3. 
Telefonoa: 943 67 09 15.

ZERBITZUAK
TOLOSALDEA

www.ataria.eus . 107.6 fm
2019ko irailaren 13a

IKER 
IBARLUZEA

EGURALDI
MUTILA 

OSTIRALA
13

IGANDEA
15

LARUNBATA
14

ASTELEHENA
17

EGUNERO GAUEKO
GUARDIAKO FARMAZIA: 

TOLOSA • Azpiroz, L. 
Amarotz auzoa, 9.
Tel.: 943 67 51 18.

ATARIA 
IRRATIA
OSTIRALA
Egun osoan zehar. Euskal musika
entzungai izango da Ataria Irratian. 

107.6 fm
www.ataria.eus

28 KANALA
OSTIRALA
13:30.Gaurkoan Tolosaldetik
12:30.1,2,3 Hemen da Miru!
17:30.Gaurkoan Tolosaldetik
21:30.Gaurkoan Tolosaldetik
22:00.Onein
22:30.Elkarrizkettap (Nahia Quincoces)
23:30.Gaurkoan Tolosaldetik

ZORION AGURRAK

Zorionak

Urte askoan.Badakigu ama bikaina
zarela, ez egin kasurik. 

